
SAN MATEO 1:1

RIUTZALAJTZIJRERI

EVANGELIO RI
XUTZ'IBAJ RI SAN

MATEO

Waral cdtzijox wijachin tak rumam
riJesus ojer
1 Are wa' ri qui bi' ri u mam ri
Jesus ojer. Ri Jesus Are rachalaxic
ri ka mam David xukuje' ri ka mam
Abraham ojer.

2Rikamam Abraham are utatrika
mam Isaac. Ri ka mam Isaac are u tat
rikamam Jacob. RikamamJacob are

u tat ri ka mam Juda xukuje' tak ri e

rachalal ri are'. ) .
3 Ri ka mam Jud4 are u tat ri ka

mam Fares xukuje' ri ka mam Zara.
Ri qui nan c'ut are ri nan Tamar. Ri

ka mam Fares are u tat ri ka mam
Esrom. Ri ka mam Esrom are u tat ri
ka mam Aram.

4 Ri ka mam Aram are u tat ri ka
mam Aminadab. Ri ka mam Ami-
nadab are u tat ri ka mam Naason. Ri
ka mam Naason are u tat ri ka mam
Salmon.

5 Ri ka mam Salmon are u tat ri ka
mam Booz. Ru nan ri ka mam Booz
arerinan Rahab. Ri ka mam Booz are
u tat ri ka mam Obed. Ru nan ri ka
mam Obed are ri nan Rut. Ri ka mam
Obed are u tat ri ka mam Isai.

6Ri ka mam Isai are u tat ri ka mam
David ri nim takanel. Ri ka mam
David ri nim takanel ruc' ri chlchu ri
xrixokilaj na ri tat Urias, e are' u nan

u tat ri ka mam Salomon.

7Ri ka mam Salomon are u tat ri ka
mam Roboam. Ri ka mam Roboam
are u tat ri ka mam Abias. Ri ka mam
Abias are u tat ri ka mam Asa.

8Ri ka mam Asa are u tat ri ka mam
Josafat. Ri ka mam Josafat are u tat ri

ka mam Joram. Ri ka mam Joram are

u tat ri ka mam Uzias. _
9 Ri ka mam Uzias are u tat ri ka
mam Jotam. Ri ka mam Jotam are u

tat ri ka mam Acaz. Ri ka mam Acaz
are u tat ri ka mam Ezequias.

10Ri ka mam Ezequias are u tatrika
mam Manasés. Ri ka mam Manasés

are u tat ri ka mam Amon. Ri ka mam
Amon are u tat ri ka mam Josias.

11 Ri ka mam Josias are u tat ri ka
mam Jeconias, xukuje' ri e rachalal.
Pa tak ri k'ij ri' xec'am bi ri winak aj
Israel, xeopan c'u paritinimit Babilo-
nia.

12 Aretak riwinak aj Israel e c'o chic
pa ri tinimit Babilonia, ri ka mam
Jeconias xXc'0ji jun u c'ojol, Salatiel u
bi'. Ri ka mam Salatiel are u tat ri ka
mam Zorobabel.

13Ri ka mam Zorobabel are u tat ri
ka mam Abiud. Ri ka mam Abiud are
u tat ri ka mam Eliaquim. Ri ka mam

Eliaquim are u tat ri ka mam Azor.

14 Ri ka mam Azor are u tat ri ka
mam Sadoc. Ri ka mam Sadoc are
u tat ri ka mam Aquim. Ri ka mam

Aquim are u tat ri ka mam Eliud.

15 Ri ka mam Eliud are u tat ri ka
mam Eleazar. Ri ka mam Eleazar are
u tat ri ka mam Matdn. Ri ka mam
Matan are u tat ri ka mam Jacob.

16 Ri ka mam Jacob are ru tat ri a
José ri rachajil ri Maria. We Maria
ri' are c'u wa' ru nan ri Jesus ri cabix
Cristo™ che.

17 Je ri' chi cajlajuj juch'ob tatax-
elab cachi'l ri qui c'ojol e oc'owinak
xchaptajlok ruc'ri ka mam Abraham
c'druc'rika mam David. Cajlajuj chic
xchaptaj lok ruc' ri ka mam David c'a
aretak xec'am bi ri winak aj Israel,
Xeopan pa ri tinimit Babilonia. Te c'u
ri' e c'o chi cajlajuj chic c'a xil na u
waéch ri Cristo.

Quil u wachrialaj a Jesus

18 Are je wa' xbantajic aretak xil u
wiéch ri alaj a Jesus: Ri k'apoj al Maria
ru nan uyo'm chiu tzij che c'ulanem
ruc' ri a José. Maja' c'u quec'uli'c are-
tak ri al Maria xcanaj yawab winak
rumal ru chuk'ab ri Lok'alaj Espiritu.

19Ri a José c'ut ri rachajil are jun
achirijicomranima'’cho ri Dios, man
craj td c'ut céresaj u q'uixbal ri al
Maria chquiwéch ri winak. Rumal
ri' xuchomaj u ya'ic canok xak chi
c'uyal.

20 Aretak je' tajin cuchomaj wa/,
Xpe jun angel ri takom lok rumal ri

1:16 Ri tzij “Cristo” o “Mesias” quel cubij “cha'tal rumal ri Dios”.

Dios rixuc'ut rib chuwéchria José pa
ri u waram, xubij che: AJosé, at ba' at
rachalaxic ri tat David. Maxej awib
chuc'amic ri al Maria che awixokil,
rumal chi riral ri quil na u wéch, are
rech ri Lok'alaj Espiritu wa'.

21Ri are' cac'oji na jun ral ala, cacoj
c'unaJESUS che ubi'. (Ri “Jests” quel
cubij “To'l1Ke”.) Je' u bi'wa' rumal chi
queuto' na ruwinakil, queresajna pa
ri qui mac, —xcha ri ngel.

22 Ronojel wa' xbantajic rech kas
je' quel wi jas ru bim ri Kajaw Dios
rumal ri k'alajisal re ru Lok’ Pixab ri
cubij:

23 Ri k'apoj ali cécanaj na can yawab
winak,
cdril cunauwaéchjunral ala
ri cabix na Emanuel che,
—cdécha'. Quel cubij wa': Ri Dios c'o
kuc', —cachari'.

24 Aretak xc'astaj ri a José che ru
waram, xunimaj ri xbix che rumal
ri angel ri takom lok rumal ri Dios.
Xuc'am ri al Maria che rixoKkil.

25 Man xquirik té c'u na quib, xane
c'a te' aretak xil na u wéch ri ral ri al
Maria. Ri a José xucoj c'u JESUS che u
bi'.

2

Riajno’jab queopan che rilic ri alaj
a Jesus

1 Ri alaj a Jesus xil u wéch pa ri
tinimit Belén, ri c'o pa Judea. Are
chi'c'oritat Herodes che nim takanel
puwi' ronojel ri Judea. Xeopan c'u
jujun achijab ajno’jab pa ri tinimit
Jerusalén, jela' c'u quepe pa relbal
K'ij.

2 Xquita' c'u u tzijol chila’, xquibij:
¢Jawije' cariktaj wi ri nim takanel ri
catakan na pa qui wi' ri winak aj Is-
rael ri c'd te' xil u wach? Xa xkil ru
ch'imil pa relbal k'ij, rumal ri' xujpe
chuk'ijilaxic, —xecha'.

3 Aretak ri tat Herodes ri nim
takanel xuta wa', sibalaj xsach u c'ux,
je' xukuje' conojel ri niq'uiaj winak aj
Jerusalén.

4 Xtakan c'u ri nim takanel che qui
siq'uixic ri qui nimakil sacerdotes,
Xukuje ri tijonelab re ri Pixab, xuta'
c'u chque jawije' quil wi na u wach ri

Cristo.
5Ri e are' xquibij che: Pa ri tinimit

Belén ri c'o pa Judea, rumal chi ri

k'alajisal re ru Lok' Pixab ri Dios je

wa' xutz'ibaj:

6 Ri at tinimit Belén,

atri'rirech ri rulew riJuda,

machoq[laj chiri at man nim ta a Kk'ij
a

chquiwéachrik'atal tak tzijriec'o

chila’,

rumal chiawuc' at quel wina jun nim
c'amal be,

ri cuc'am na qui be ri nu winak aj
Israel,

—cacha', —xecha ri tijonelab re ri

Pixab.

7 Are c'u ri tat Herodes chelak’al
Xeus1q uij ri a]no ]ab xuta' c'u chque

jampa' kas xc'utun ri ch'imil.

8 Te ri' xeutak bi pa Belén, xu-
bij bi chque: Jix ba' jela', chitata-
bela' jawije' c'o wi ri ac'al. Aretak
quiriko, chixpe chubixic chwe, rech
riin xukuje' quine' na chuk'ijilaxic, —
xcha chque.

9 Ri ajno'jab xuwi xquito ri xbix
chque rumal ri nim takanel, xebe'c.
Are c'u ri ch'imil ri Xquil pa relbal
K'ij Xnabe] chquiwach, c'a xopan na
puwi' ri c'o wi ri ac'al, xtaq'ui c'u
chila'.

10 Ri ajno'jab, aretak xquil ri
ch'imil, sibalaj xequicotic.

11 Xeboc c'u bi pa ri ja, xquil cu ri
ac'al c'o ruc' ri al Maria ru nan. Xex-
uqui'c, xquik'ijilaj ri ac'al. Te c'u ri'
xquijak uwi' ri qui c'olibal, xquisipaj
k'dn puak, incienso, xukuje' mirra™®
cheri Are'.

12 Te c'u ri' xbix chque pa achic'
chi meoc'ow chi jela' jawije' c'o wiri
tat Herodes. Xetzelej c'u bi pa ri qui
tinimit, xquic'am bi jun be chic.

Waral citzijox wijas xban cherialaj
a Jesus xc'am bi pa Egipto

* 2:11 Ri mirra are jun cunabal ri sibalaj pakil rajil.

13 Aretak e benak chi ri ajno'jab,
Xpe jun angel ri takom lok rumal ri
Dios, xuc'ut rib chuwaéch ri a José
pa achic', xubij che: Chatwalijok,
chac'ama bi ri ac'al, rachi'l ru nan,
chixanimaj bic. Jix pa Egipto, chix-
canaj c'u na can chila' c'd quinbij
na chiwe jampa' quixpetic. Je ri'
chibana rumal chi ri tat Herodes
cutzucuj nau camisaxicriac'al, —xcha
ri dngel che.

14 Xwalij c'u ri a José, xuc'am ri
ac'al, rachi'l ru nan, chak'ab c'ut
xebel bic, xebe' pa Egipto.

15 Chila' xec'oji wina c'd xcdm nari
tat Herodes. Je' xbantaj wa' rech kas
je' quel wi jas ri xubij ri Dios rumal ri
k'alajisal re ru Lok’ Pixab ri cubij: “Pa
Egipto xinsiq'uijwilok rinu C'ojol,” —
Cacha'.

Ritat Herodes cutak qui camisaxic 'l
ac'alab

16 Aretak ri tat Herodes xretamaj
chi man are ta kas tzij ri xbix can
che cumal ri ajno'jab, sibalaj xpe roy-
owal. Xutak c'u qui cdmisaxic conojel
ri ac'alab alabom ri tz'akat chi quieb
qui junab xukuje' ri méja' catz'akat
quieb qui junab ri e c'o pa ri tinimit
Belén xukuje'ri e c'o pa tak ri tinimit
chunakaj ri Belén, je' jas ri K'ij ri
xquibij can ri ajno’jab.

17 Xa je ri' kas je' xel wi jas ri
xutz'ibaj can ri ka mam Jeremias ri
k'alajisal re ru Lok' Pixab ri Dios ri
cubij:

18 Xtataj c'ut chic'o jun ri curak u chi’
pa ri tinimit Rama,

nimalaj ok'ej wa', nimalaj bis cébanic.

Are ri nan Raquel ri cubisoj qui wéch
riral,

ri man cuya' taj cécu'bisax u c'ux
rumal chi ya e cdminak chicriral,

—Cécha',

19 Aretak c'ut cadminak chic ri tat
Herodes, jun angel ri takom lok rumal
ri Dios xuc'ut rib chuwéchria José pa
achic' jela' pa Egipto, xubij che:

20 Chatwalijok, chac'ama bi ri ac'al
awuc', xukuje' ru nan, chixtzelej chi
na jumul pa Israel. Xecam c'u conojel

ri clcaj ciquicdmisaj ri ac'al, —xcha
che.

21 Xwalij c'u ri a José, xuc'am bi
ri ac'al rachi'l ru nan, xtzelej chi na
jumul pa Israel.

22 Aretak c'utriaJosé xuto chiareri
tat Arquelao chic c'o che nim takanel
pa Judea chuq'uexel ri Herodes ru
tat, xuxej rib xe' jela’. Xch'abex c'u
rumal ri Dios pa achic', rumal ri' jela’
xe'wi pa Galilea.

23 Aretak xopan chila', jela' xec'ol
wi pa ri tinimit Nazaret. Je' xbantaj
wa' rech kas je' quel wi ri xquibij can
ri k'alajisal tak re ru Lok' Pixab ri
Dios, chi ri Jesus cédbix na aj Nazaret
che.

3

Ri Juan Kasal Ja' cutzijoj ru Lok’
Pixab ri Dios pa tak ri juyub ri
quetz'inowic

1Pa tak ri K'ij ri' ri tat Juan Kasal
Ja' xopan pa Judea, pa tak ri juyub
ri catz'inowic. Tajin cutzijoj ru Lok’
Pixab ri Dios.

Cubij cu chque ri winak:
Chiq'uexa ri iwanima', chiq'uexa ri
1 chomanic, rumal chi xa jubik' chic
man cuchaplej ru takanic ri Dios, —
xcha chque.

3 We tat Juan ri' are wa' ri xtz'ibax
can chrij ojer rumal ri ka mam Isaias,
ri k'alajisal re ru Lok’ Pixab ri Dios ri
cubij:

C'ojunrico céch'aw pa tak ri juyub
ri quetz'inowic, cubij:
“Chibana u banic ri nim be ri cdbin wi
ri Kajaw.
Chisuc'umaj, chibana sibalaj jicom
che,”
—xcha ri ka mam Isaias.

4 Are c'u ri tat Juan xucoj atz'iak
ri banom ruc' ri rismal jun awaj,
camello u bi', tz'um c'u ru pas. Xa sac'
xukuje' uwal che' xutijo.

5 Xepe c'u ri winak aj Jerusalén,
xukuje' ri e c'o pa tak niq'uiaj tak
tinimit chic re Judea xukuje' ri e c'o
chunakaj ri nima' Jordan, xeopan c'u
ruc' ritat Juan chutatabexic ri cubij.

6 Aretak xquik'alajisaj ri qui mac,
xban c'u qui kasna' rumal ri tat Juan
parinima’ Jordan.

7 Aretak c'ut xril ri tat Juan chi e
q'uia chque ri tata'ib fariseos xukuje'
ri tata'ib saduceos xepetic rech céban
qui kasna',” xubij chque: jRi alak sub-
anelab tak winak!t ¢Jachin c'u ri xbin
chech alak chi rajwaxic canimaj alak
chuwaéch ri nimalaj royowal ri Dios ri
Ccapetic?

8 Bana ba' alak ri takal u banic, ri
cuk'alajisaj chi kas tzij xq'uextaj ri
anima' alak, ri chomanic alak.

9 Méchaplej c'u alak u bixic pa an-
ima' alak: “Ri uj, uj rachalaxic can
ri ka mam Abraham.” Quinbij c'u

chech alak chiriDios cdcowinic cuban
chque tak we abaj ri' chi e rachalaxic

can ri ka mam Abraham.

10 Cémic ri' tajin cécoj ri iquidj che
tak ri qui xera' ri che' rech quet'oyic.
Ronojel che' ri man cuya ta utzalaj u
waéch, cit'oy c'u na wa', cdporox na pa
rik'ak'.

11Ri in kas tzij quinban kasna' alak
ruc' joron, c'utbal wa' chi q'uexom
chi anima' alak, quexom chi ri
chomanic alak. Cépe chi c'u na jun

chic ri cuban na kasna' alak ruc' r1
Lok'alaj Espiritu Xukuje' ruc' k'ak’. Ri

Are' nim na u K'ij chnuwéch in, nim

c'u na u banic. Man takal td chwe in
chi quinquir ru c'amal u xajab.

12Ri Are' are jas jun achi ri cujosk'ij
ru trico. Ruc'am chi ru pala, cujopij
c'unaritrico, cutas cheripajo. Cuc'ol
na ri trico pa ri c'uja. Are c'u ri pajo
cuporoj na pa jun k'ak' ri man cachup
ta chic, —xcha chque.

Cdban u kasna'ri Jests

13 Xel c'u lok ri Jesus pa Galilea,
xopan chuchi'rinima' Jordanric'owi
ritat Juan rech cdban u kasna' rumal.

14 Man xraj td c'u ri tat Juan, xane
xubij che ri Jesus: Ri in man takal

td chwe chi quinban kasna' la. Ra-
jwaxic ne chiri lal cdban la nu kasna'
in, —cécha'. ¢Jas che xpe la wuc' in? —
xcha che ri Jesus.

15 Xubij c'u ri Jesus che: Che we
chanim ri', chaya chwe chi je' quin-
ban wa'. Are c'u wa' takalic rech
céka'no jachique ri catakan wi ri Dios,
—xcha che.

Ri tat Juan c'ut xunimayj ri xubij.

16 Aretak c'ut xbantaj u kasna' ri
Jesus, xel lok ri Are' parija'. jChanim
xjakjob ri caj! Ri Jesus c'ut xril ri
Lok'alaj Espiritu xkajlok puwi'ri Are’,
je' ubanic jun palomaéx.

17 Te ri' xtataj c'ut chi céch'aw lok
jun chicaj ri xubij: Are ri Lok'alaj nu
C'ojol wa'. Caquicot ri wanima' rumal,
—xcha'.

4

Cdtakchi'x i Jesus che mac

1 Te c'u ri' ri Lok'alaj Espiritu
xuc'am bi ri Jesus pa tak juyub ri
quetz'inowic, rech cdtakchi'x che mac
chila' rumal ri Itzel.

2 Cawinak K'ij, cawinak ak'ab xc'oji
chila’, man c'o ta c'u jas ri xutijo. Te
c'uri' sibalaj xnumic.

3 Xpe c'uri Itzel, xopan ruc' ri Jesus
rech cutakchi'j ri Are' che mac, xubij
che: We kas tzij chi lal u C'ojol ri
Dios, takan la chque tak we abaj ri'
chi cidca'n na wa, —xcha che.

4Xch'aw ri Jesus, xubij che: Ru Lok’
Pixab ri Dios ri Tz'ibtalic cubij: “Man
xak td xuwirumal riwa quec'asinari
winak, xane xukuje' rumal ronojel ru
Tzij ri Dios,” —cécha', —xcha ri Jesus
che.

5 Ri Itzel xuc'am bi ri Jesus pa ri
lok'alaj tinimit Jerusalén, xupakba
c'u puwi' ri nimalaj rachoch Dios.

6 Te ri' xubij che: We kas tzij chi
lal u C'ojol ri Dios, q'uidka bi ib la
iquim, rumal chiru Lok’ Pixab ri Dios
ri Tz'ibtalic cubij:

3:7 Ri tata'ib fariseos e are' winak wa' aj Israel ri sibalaj xquikatej u nimaxic ru Pixab ri Moisés.
Xca'n c'unimal, xquichomaj c'ut chi e utz na chquiwéch conojel ri winak. Q'uia qui nak'atisam wi quib
ri man kas td are ri cubij ru Tzij ri Dios. Ri tata'ib saduceos e are' xukuje' nimak tak winak wa' aj Israel.

Ri e are’ c'ut man céquicoj taj chi kas tzij quec'astaj na ri ciminakib (Hechos 23:6-8).

waral are “Ri alak, alak ralc'ual ri cumaétz”.

T 3:7 Ri mero tzij

Ri Dios queutak na lok ri dangeles
awuc'
che a chajixic.

Catquichap na che ra k'ab che a to'ic
rech man cachak'ij td rawakan

cho abaj,
—cdcha', —xcha riItzel che.

7 Ri Jesus xch'awic, xubij che:
Xukuje' cubij ru Lok' Pixab ri Dios
ri Tz'ibtalic: “Mayac royowal ri
Awajaw, ri a Dios,” —cacha', —xcha
che.

8 Te curi' ri Itzel xuc'am bi ri Jesus
puwi' jun nimalaj juyub. Xeuc'ut c'u
conojel tak ri tinimit ajuwdachulew
chuwéch ri Are', xukuje' ri qui
k'inomal.

9 Xubij c'u che ri Jestus: Ronojel
wa' quinya che la, we céxuqui la,
quink'ijilaj la, —xcha che.

10Xch'aw ri Jesus, xubij che: Jat, Sa-
tanas, chatel chnuwéch rumal chi ru
Lok’ Pixab ri Dios ri Tz'ibtalic cubij:
“Chak'jjilaj ri Awajaw ri a Dios, xuwi
c'uri Are' chapatdnij,” —cdcha', —xcha
che.

11 Xel c'u bi ri Itzel ruc' ri
Jests. Xepe c'u jujun angeles rech
quepatdnin che ri Are'.

Ri Jesus cuchaplej tzijonem pa
Galilea
12Ri Jesus, aretak xuto chi c'o ri tat
Juan pa che', xe' pa Galilea.
13 Man xcanaj td c'u can pa ri
tinimit Nazaret, xane xa xc'oji pa Ca-
pernaum, jun tinimit Romano wa' ri
c'o chi' ri mar chquinakaj ri ojer tak
tinimit Zabulon ruc' Neftali.
14Te' xbantaj wa' rech kas je' quel
wijasrixutz'ibaj canri ka mam Isaias
ri k'alajisal re ru Lok’ Pixab ri Dios ri
cubij:
15Winak aj Zabulon, winak aj Neftali,
ix ri' ri nakaj ix c'o wi che ri mar,
ch'dkép che ri nima' Jordan,

chila' pa Galilea jawije' e c'o wi winak
ri man aj Israel taj.

16 Ri winakri je' ta ne e c'o pa k'ekum
xquil jun nimalaj sakil.

E are'winak wa'ri e c'o pa ri qui mac,
rie c'ocho ricamical,

xpe jun nimalaj sakil pa qui wi',

—xcha ri ka mam Isaias.

17.C'a te ri' c'ut ri Jesus xuchaplej
u tzijoxic ru Lok' Pixab ri Dios, xu-
bij c'u chque ri winak: Chiq'uexa ri
iwanima', chiq'uexa ri i chomanic,
rumal chi xa jubik’ chic man cuchap-
lej ru takanic ri Dios, —xcha chque ri
winak.

Ri Jests queusiq'uij quiejeb chapal
tak cdrrech quebe’ ruc’

18 Oc'owem cuban ri Jesus chuchi'
ri mar re Galilea, xeril c'u quieb achi-
jab cachalal quib. Ri jun are ri tat
Simon ri xukuje' cdbix Pedro che, ri
jun chic are ri tat Andrés. Tajin
caquiq'uidk bi jun c'at chapébal car pa
ri cho rumal chi e chapal tak carrie
are'.

19 Ri Jesus xubij chque: Chixsa'j
wuc'. Quinban c'u na chiwe chi
quixoc che qui mulixic winak che qui
q'uexwach ri cdr, —xcha chque.

20 Chanim xquiya can ri qui c'at,
xebe' ruc' ri Jesus.

21 Oc'owinak chi apan jubik' ri
Jesus, xeril chi c'u quieb achijab chic
cachalal quib. E are' ri tat Jacobo
rachi'lritatJuan. Euc'ojolritat Zebe-
deo wa'. E c'o pa jun barco cachi'l ri
qui tat, tajin cdquic'ojoj c'u ri qui c'at.
Xesiq'uix c'u rumal ri Jesus.

22Ri e are' c'ut chanim xquiya can
ri barco ruc' ri Zebedeo ri qui tat,
xebe' ruc' ri Jesus.

Ri Jesus cuya tijonic chque q'uia
winak

23 Ri Jesus xbin pa conojel tak ri
tinimit re Galilea, xuya tijonic chque
ri winak pa tak ri rachoch Dios. Xutz-
ijoj riUtzalaj Tzij re ri Evangelio chrij
ru takanic ri Dios pa qui wi' ri winak.
Xukuje' xucunaj ronojel u wach yabil
ric'o chque.

24 Xtataj c'u u tzijol ri Jesus cumal
ri winak pa conojel tak ri tinimit re
Siria. Ri winak c'ut xequic'am lok
conojel ri qui rikom c'ax rumal q'uia
u wach c'axc'ol, yabil, k'oxom. Xe-
quic'am lok ri e c'o itzel tak espiritus
chque, xukuje' ri winak ri man utz
td chi qui jolom rumal chi e elinak
ch'uj, xequic'am c'u lok ri cdminak qui

cuerpo. Ri Jesus c'ut xeucunaj cono-
jel.

25E q'uia winak c'ut aj Galilea xebe'
ruc' ri Jesus. Xukuje' e c'o winak
a] Decapohs aj Jerusalen, aj Judea, e
c'o c'u ri xepe ch'dkdp che ri nima’
Jordan.

S

Ri Jesus cdpaki puwi' jun juyub rech

cuya tijonic

1 Aretak ri Jesus xeril ri q'uialaj
winak, xpaki puwi' ri juyub, xt'uyi
chila'. Xquimulij c'u quib ru tijoxelab
ruc'.

2 Ri Jesus xuchaplej qui tijoxic, je
wa' xubij chque:

Waral cdkil wi jachin tak ri utz que

3 Utz que ri cidquina' pa canima' chi
c'o ri rajwaxic chque ri cépe chila’
chicaj. Ri Dios c'ut citakan na pa qui
wi'.

4Utz que ri quebisonic rumal chi ri
Dios cécu'bisan na qui c'ux.

5 Utz que ri man céca'n td nimal. Ri
e are' c'ut cdquechbej na ri ulew ri u
bim ri Dios chi cuya chque.

6 Utz que ri quenumic, ri cichaki'j
qui chi' che jun c'aslemal jicom. Are
c'uri Dios cidyo'w na wa' chque.

7 Utz que ri quel qui c'ux chque
niq'uiaj winak chic. Ri Dios c'ut cu-
tok'obisaj na qui wachrie are'.

8 Utz que ri sak canima'. Ri e are'
c'ut cdquil na u wéch ri Dios.

9 Utz que ri ciquitzucuj u ya'ic utzil
chquixol ri winak. Ri Dios cubij na

chi e are' ralc'ual ri Are'. o
10 Utz que ri quetzelax qui wéch

rumal ru banic ri jicomal cho ri Dios.
Ri Dios c'ut catakan na pa qui wi'.

Utziweixaretak cdban c'dx chiwe
cumal ri winak, quixyok' cumal,
caquibij ronojel u wéach ri man kas
tzij taj chiwij, xa rumal chi quixcojon
chwe in.

12 Chixquicot ba', chixtze'nok ru-
mal chi quic'am na jun nimalaj tojbal
iwe chila’ chicaj. Je c'u c'ax wa' xban
chquerik'alajisal tak re ru Lok' Pixab
ri Dios ri xec'oji can ojer, —xcha ri
Jesus.

Ri ix, je' ta ne ix sakil, je' ta ne ix
atz'am chque ri winak cho ruwdchulew
13Ri ix, je' ta ne ix atz'am chque ri
winak cho ruwéchulew. We c'u man
c'o chicu tzayil ri atz'am, ¢jas ta c'ulo
cdban che rech c'o chi cupaténij? Man
c'o ta chi u patan ri', xane xa cdq'uidk
na apanok, cétac'alex c'u na cumal ri
winak.

14 Ri ix, je' ta ne ix sakil chque
ri winak cho ruwéchulew je' jas jun
tinimit ri c'o puwi' jun juyub, ri
amak'el cdk'alajinic.

15 Man cétzij ta jun chdj, te c'u ri'
cayi' chuxe' jun coxon, xane xa cdyi'
ri' pa jun c'olibal chicaj rech catunun
pa qui wi' conojelrie c'oparija.

16 Je wa' chibana ix xukuje’,
chibana' chi ri sakil ri c'o iwuc'
catunun chquiwéch ri winak. Je ri'
rech aretak céquil ri utzil ri quibano,
caquiyauk'ijriiTatric'o chila' chicaj.

Ri Jesus cuya tijonic chrij ri Pixab

17 Michomaj ix chi in petinak che
resaxic ri Pixab ri xutz'ibaj can ri
ka mam Moisés, o ri qui tijonic ri
k'alajisal tak re ru Lok' Pixab ri
Dios. Man in petinak ta che resaxic,
xane in petinak chubixic ri kas u
banic ri Pixab xukuje' ri qui tijonic ri
k'alajisal tak re ru Lok’ Pixab ri Dios.

18 Kas tzij quinbij chiwe, man c'o
td quesax na che ri Pixab, xane xa
ronojel cdbantajna. C'a méjok cdsachu
wachri caj ulew, man c'o td jun punto,
man c'o ta jun alaj tz'ib ri quesax na

cheriPixab. = o
19 Rumal ri' jachin ri man cunimaj

td jun chque ri takanic re ri Pixab,
pune are ri man nim td u banic,
xXukuje' cuc'ut chquiwéch niq'uiaj
winak chic chi man kas rajwaxic taj
canimax wa', ri are' man nim taj quil
wina chquixol ri winak ri catakan na
ri Dios pa qui wi'. Are c'u ri winak
ri cunimaj ri Pixab, xukuje' cuc'ut
chquiwach mq uiaj winak chic chi
caqulmmaJ wa', kas nim na u banic
wa' chquixol ri winak ri cétakan na
ri Dios pa qui wi'.

20 Quinbij c'u chiwe, chi we man ji-
comnariic'aslemalix chuwéchriqui

c'aslemal ri tata'ib fariseos xukuje' ri
tijonelab re ri Pixab,” man quixoc ti
ri' chquixol ri winak ri cdtakan na ri
Dios pa qui wi'.

Ri Jests cuya tijonic chrij ri oyowal
21Ri ix i tom chi xbix chque ri ka
mam ojer: “Mixcé@misanic, apachin c'u
ri cdcamisanic cdk'at na tzij puwi',” —
Cacha'.

22 Are c'u ri in quinbij chiwe chi
jachinricuyacroyowal chrijriracha-
lal cdk'at na tzij puwi'. Jachin ri c'édx
cach'aw che ri rachalal cédk'at na tzij
puwi' cumal ri k'atal tak tzij. Xukuje'
jachin ri cubij che ri rachalal chi xa
arejun con, chiman c'o td chiu patén,
que'nari' parik'ak'.

23-24Rumal c'uri',we cac'ambiria
sipanic cho ri ta'bal tok'ob, chila' c'ut
cana'taj chawe chic'o jun c'dx ri cuna’
ri awachalal chawij, chaya can ri a
sipanic chorita'bal tok'ob. Jatna ruc’
ri awachalal rech catutzir ruc' nabe,
te c'u ri' cuya' cattzelej cho ri ta'bal
tok'ob chuya'ic ra sipanic cho ri Dios.

25 We c'o jun winak cuban u c'ulel
chawe, catuc'am c'u bi pa ri k'atbal
tzij, chatutzir na ruc' pa ri be rech
man catujach ta pu k'ab ri k'atal tzij.
We ta mat je ri', ri k'atal tzij catujach
na pa qui k'ab ri mayor, ri mayor c'ut
catquicoj na pa che'.

26 Kas tzij ba' ri quinbij chawe chi
man c'o td awelic lok chila' c'a catoj
na ronojel ri a multa, —xcha ri Jesus.

Ri Jesus cdtzijon chrij ri nimalaj mac
ridwas ubanicruc'ririxokiloriracha-
jiljun winak chic

27 Ri ix i tom chi xbix can nabe:
“Maban ri nimalaj mac ri dwas u
banic chrij ra c'ulaj,” —cécha'.

28 Are c'u ri in quinbij chiwe, chi
jachin ri cuca'yej jun ixok, xak xuwi
ruc' rurayixic u wach xmacun ri' ruc’
pa ranima’, —cécha ri Jesus.

29'We ri awak'dch re ri awiquiak'ab
cubano chi catzak pa mac, chawesaj,
chaq'uidka apanok. Are utz na chawe
we quel jun ch'dkap che ra cuerpo,

chuwéch wa' chi ronojel ra cuerpo
caq'uidk biparik'ak'.

30 We c'u are ri a k'ab re ri aw-
iquidk'ab cubano chi catzak pa mac,
chak'ata’, chaq'uidka apanok. Are c'u
utz na chawe we quel jun ch'dkap che
ra cuerpo, chuwach wa' chironojel ra
cuerpo caq'uidk biparik'ak',—xchari
Jesus.

Ri Jesus cuya tijonic chrij ru jachic
quib juc'ulaj winak

31 (Céach'aw chi ri Jesus, cubij:)
Xukuje' xbix can nabe: “Apachin ri
cujach bi ri rixokil, rajwaxic cuya bi
jun wuj che ri cubij wi chi jachom
canok,” —cdcha'.

32 Ri in c'ut quinbij chiwe, chi we
jun achi cujach bi ri rixokil man
rumal td u ch'abexic jun achi chic,

cuban ri' chi ri rixokil cuban ri ni-
malaj mac ri dwas u banic. Jachin

c'u ri cc'uli ruc' jun ixok ri jachom
bic, cuban ri' ri nimalaj mac ri dwas u
banic, —xcha ri Jesus.

Ri Jesus cuya tijonic chrij ri jura-
mento ri cican ri winak

33 Xukuje' i tom ri' ri xbix chque
ri ka mam ojer: “Kas chabana' jas ri
xachi'j u banic ruc' juramento cho ri
Kajaw Dios,” —xeuchixic.

34 Ri in c'ut quinbij chiwe, chi
miban juramento aretak c'o ri
quichi'j che jun winak chic. Miban
juramento ruc' ri caj rumal chi chila’
c'o wiri Dios.

35Miban juramento ruc' ruwéchulew
rumal chi are je' ta ne u tac'alibal ri
rakan ri Dios. Miban juramento ruc'
ri tinimit Jerusalén rumal chi are u
tinimit ri Dios ri Nimalaj Takanel.

36 Xukuje' miban juramento ruc' ri
ijolom, rumal chi man quixcowin taj
quiban sak o k'ek che xa juniwi'".

37Xane xak xuwi chibij “je',jeri” o
“man je'taj”, —quixcha'. Are c'uri tzij
ri xak u wi' tzij chic, rech ri Itzel ri,
—xcha ri Jesus chque.

* 5:20 Ri tijonelab re ri Pixab e are' achijab wa' ri sibalaj xquitijoj quib chrij ru Pixab ri Moisés,

xquic'utu wa' chquiwéch ri winak.

Ri Jesus cuya tijonic chrij ri jun
winak ri cutzelej u q'uexel ri c'dx ri

Caban che o
~ 38Riixitom chixbix cannabe: “We
jun cdresaj u wak'ach jun winak chic,

quesax na ru wak'dch ri are’. We jun
céresaj uware jun winak chic, quesax
naruwareriare',” —cécha'.

39Arecuriin qumbij chiwe: Chixel
chuwdéch ri itzel achi ri craj clch'ojin
iwuc'. Xane we c'o jun catch’'ayow
che ri juperaj a palaj, chaya ri ju-
peraj a palaj chic chuwéch. Mitzelej
u q'uexel ri c'ax ri cdban chiwe.

40 We c'o jun craj catusiq'uij pa
k'atbal tzij, craj c'ut cumaj ri a
camixa', chaya bi ra chaquet che
xukuje'.

41We c'ojun cucoju chuk'ab chawe
chicac'am bijun eka'nri cibinibej jun
legua, chac'ama bi quieb legua ruc'.

42 Apachin ri c'o jas cuta' chawe,
chaya che. Macowirisaj ri awan-
ima' chuwdéch ri winak ri craj cikajan
awuc'.

Cheiwajriic'ulel

43Xukuje'itom ri' ri xbix can nabe:
“Lok' chawila wi ri awachi'l, chawet-
zelaj cuuwaéchria c'ulel,” —cécha'.

44 Are c'u ri in quinbij chiwe: Lok’
chiwila wi ri i c'ulel. Chibij: Ri Dios
c'o pi wi', —quixcha chque ri winak
ri queyok'on chiwe. Chibana utzil
chque ri clquetzelaj 1 wéch, chibana
ba' orar pa qui wi' ri xak céca'n c'dx
chiwe.

45We je' quiban wa'k'alaj ri' chikas
ixralc'ual ri ka Tat ri c'o chila' chicaj.
Are c'u ri ka Tat quesan lok ri K'ij pa
qui wi' ri utzalaj tak winak, xukuje'
pa quiwi'riitzel tak winak. Cutak c'u
lokrijabpaquiwi'ricéca'nrijicomal,
xukuje' pa qui wi' ri man céca'n ta ri
jicomal.

46 Are c'u we xak xuwi queiwaj
ri quixcaj iX, ¢jas ta c'u che cayi' na
tojbal re wa' chiwe rumal ri Dios?
Xukuje' ne ri tok'il tak alcabal cécaj
quibrie are'.

47 We xak xuwi quiya rutzil qui
wach ri iwachalal, ¢a quichomaj lo
ri' chii banom jun nimalaj utzil? Je

c'u ne wa' xukuje' cdca'n ri man kas
quetam t4 u wach ri Dios.

48 Je ba' chibana ix jas ri ka Tat ri
c'o chila' chicaj. Ri Are' tz'akat pa
ru chomabal. Ri ix xukuje' chibana
tz'akat pa ri i chomabal, —xcha ri
Jesus.

6
Ri Jesus cuya tijonic chrij ri utzil ri
cuban jun winak

1 Ru paténixic ri Dios ri quibano,
miban wa' chquiwéch ri winak xak
rech cdquilo, cdquiya c'u i k'ij. We je'
quibanwa’, rika Tatric'o chila’ chicaj
man c'o ta tojbal iwe cuya na.

2 Rumal ri' aretak queito' ri c'o qui
rajwaxic, mitzijoj chque conojel ri
winak, je' jas ri cdca'n ri winak ri
xak quieb qui wéch céquitzijoj chque
conojel ri winak pa tak ri rachoch
Dios, pa tak ri be. Je' cdca'n wa'
xak xuwi rech utz quech'aw ri winak
chquij. Kas tzij c'ut qu1nb1] chiwe chi
ri cabix chquij xuwi wa' ri tojbal que
caquirik na.

3 Xane ri ix aretak c'o jas u wéch
jun tobanic ri quiya chque ri c'o qui
rajwaxic, c'o jun metamanic. Mitzijoj
ne wa' che ri utzalaj iwachi'l

4 Chibana ba' ri utzil xak chelak'al.
Ri ka Tat c'ut ri quilow I‘OIIO]el ri

quiban chelak'al, are cédyo'w na ri to-
jbal iwe, —xcha ri Jesus.
Ri Jests cuya tijonic chrij ri u banic
orar
5 Ri ix aretak quiban orar miban

iwe jas ri cdca'n ri winak ri xak quieb
qui wéch, ri cdkaj chquiwéach xak e
tac'atoj cdca'n orar pa tak ri rachoch
Dios, pa tak ri u cruz tak be. Xak
are cdcaj chique'ilitaj cumal ri winak.
Kas tzij quinbij chiwe chi xuwi wa' ri
tojbal que cdquirik na.

6 Xane ri ix aretak quiban orar,
chixoc pa ja, chitz'apij ri uchijja.
Chibana orar chuwach ri ka Tat ri
c'o iwuc' pa i tuquiel wi. Ri ka Tat
c'ut ri quilowic chi tajin quiban orar
chelak'al, are ciyo'w na ri tojbal iwe.

7 Aretak quiban orar, mibij q'uia
tzijriman c'o ta quipatan,jasricica'n

riwinak ri man kas quetam td u wach
ri Dios. Ri e are' cdquichomaj chi ri
Dios queutatabejxarumal chiq'uiari
caquibij pa tak ri oracion ri cdca'no.

8 Miban ba'iwejasricdca'nrieare'.
Rumal chi ri ka Tat retam chic jas ri
rajwaxic chiwe c'd4 méja' quita’ wa'
che.

9 Rumal ri' aretak quiban orar, je
wa' chibij:

Ka Tatri c'o la pari caj,
chnimarisax ta na u k'ij ri bi' la.

10 Takan na la pa qui wi'
conojel winak.
Bana ba' nalarirayibal la
cho ruwachulew,
jasri cdban chila’ chicaj.
11Ya la chkawdch ri cékatijo,
jas rirajwaxic chke cimic.
12Sachala ri ka macri kanom
je'jas riuj cdkasach ri qui mac
ri cdca'n c'ax chke.
13 Maéya la chke chi cujtakchi'x
che mac, xane chujto’' la
cho ri Itzel.
Ronojel wa' cikata' che la
rumal chirilal
catakan la puwi' ronojel.
C'o nimalaj chuk'ab uc'la
puwi' ronojel,
chnimarisax ta ba' k'ijj la amak'el
pa tak ri k'ij rijunab ri quepetic.
Amén.
(Je wa' quibij aretak quiban orar, —
xcha ri Jesus chque.)

14We ri ix quisach qui mac niq'uiaj
winak chic ri canom c'ax chiwe, ri ka
Tat ri c'o chila’' chicaj xukuje' cusach
nariimacix.

15 Are c'u we man quisach qui mac
niq'uiaj winak chic, ri ka Tat man
cusachtid nariimacix, —xchariJesus
chque ru tijoxelab.

Ri Jests cuya tijonic chrij ri ayuno

16 Aretak ri ix quiban ayuno miban
iwejasricdca'nriachijabrixak quieb
qui wéch. Ri e are' cica'n che quib
chiquebisonic. Je' cdca'nwa'xakrech
caquil ri winak chi tajin céca'n ayuno.
Kas tzij quinbij chiwe chi xuwiwa' ri
tojbal que caquirik na.

17 Ri ix c'ut aretak quiban ayuno,
chich'aja ri i palaj, utz quiban chux-
ayicriiwi'.

18 Je wa' quibano rech ri winak
man céquich'ob taj chi tajin quiban
ayuno, xane xak xuwi ri ka Tat ri c'o
iwuc' pa i tuquiel wi quilowic. Are
c'ut cdyo'w nari tojbal iwe.

Waral cdtzijoxic wiri K'inomalric'o
chila’ chicaj

19 Mimuljj i k'inomal waral cho
ruwdchulew, rumal chi waral xa
quechicopir ri jastak, xa quek'elobic,
xa quelak'axic.

20 Xane are chimulij i k'inomal
chila" chicaj, jawije’ ri man
quechicopir td wi, man quek'elob taj,
man quelak'ax ta c'ut.

21 Ri c'o wi ri i k'inomal, chila' ri'
benak wi ri iwanima', —xcha ri Jesus.

Rikawak'dch areje'jas jun candela
ri cuya sakil

22 Ri a wak'dch are je' jas jun can-
dela ri cuya sakil chawe. We utz ri a
wak'dch, k'alaj ri' ri a be chawéch.

23 We c'u man utz ra wak'dch,
man k'alaj t4 ri' ra be, at c'o ri' pa
k'ekum. We ri sakil ri c'o pa ri awan-
ima' cuban k'ekum, jsibalaj nim na ri
k'ekum ri'! —xcha ri Jesus chque ru
tijoxelab.

Rajwaxic chixa junri cdkapatdnij, 1
Dios orik'inomal
24 Man c'o td jun winak cédcowinic
queupatdnij quieb patron. Ciretzelaj
c'u na u wéch ri jun, lok' céril na ri
jun chic. Cuban rijicomal ruc' rijun,
man nim ta c'u caril wiri jun chic. Jun
winak man cuya' taj cupaténij ri Dios
we benak u c'ux ruc' ri k'inomal, —
xcha riJesus chque.

Ri Dios queuchajij riralc'ual

25 Rumal ri' quinbij chiwe: Mixoc il
che jas ri quiban chuch'aquic riiwa
o0 ri quitijo. Mixoc il che ri iwatz'iak
ri quicojo. Are c'u nim na u banic ri
c'aslemal chuwach ri quitijo, are c'u
nim na u banicriicuerpo chuwaéch ri
atz'iak ri quicojo.

26 Chiwilampe ri chicop ri quer-
apap chicaj. Man cédca'n ta tico'n,
man cdquiyac td c'u u wéch ri tico'n
chuc'olic wa' pa tak c'uja. Pune
je ri, ri ka Tat ri c'o chila' chicaj
quetzukuwic. Nim c'u na i k'jj ix
chquiwdch ri chicop ajuwocaj.

27 ¢A c'o 1o jun chiwe ri cdcowinic
céc'asi chi na quieb oxib junab xa
rumal chi sibalaj coc il che? {Man c'o
taj! —xcha riJesus chque.

28 ;Jas c'u che sibalaj quixoc il che
ri iwatz'iak? Chiwilampe ri cotz'j
pa tak rijuyub jas cica'no queq'uiyic.
Man quebatz'in taj, xukuje' man que-
quiemen taj.

29 Quinbij c'u chiwe chi pune ta ne
je ri, ri nim takanel Salomon, ruc'
ronojel ru k'inomal, man xcowin ta
Xucoj junratz'iakje'jasjun chque we
cotz'ij ri', —xcha chque.

30 We ri Dios je wa' u banom che
ri catz'iak ri k'ayes ri e c'o cdmic pa
juyub, chuwek c'ut xa queyi' na pari
k'ak’, je ta c'ulo riix! ¢A mat quixrilij
na ri Dios che ri iwatz'iak? Ri ix xa
jubik' quixcojonic, —xcha chque.

31 Rumal ri', mixoc ba' il, mibij:
“¢Jawije' cape wi ri ka wa? o ¢jawije'
cépe wi ri cdkatijo? o0 ¢jawije' cApe Wi
ri katz'iak?” —mixcha', —xcha chque.

32 Conojel c'u we jastak ri' are ri
caquitzucuj ri winak. Are c'u ri ix
c'o ri i Tat chila' chicaj ri retam chi
queajwataj wa' chiwe.

33 Rumal ri' are nabe chitzucuj
chi ri Dios cdtakan pa ri i c'aslemal,
xukuje' chibanarijicomal chuwéchri
Are', cdya'tajc'unaronojel ri cajwataj
chiwe.

34 Mixoc ba' il che ri chuwek. Ri
chuwek c'o na ri c'dx cdriktajic jas ri
cadmic. Ruc' wa' ri i cosic re ri K'jj
cémic, —xcha ri Jesus chque ru tijox-
elab.

7

Mik'at tzij pa qui wi' niq'uiaj winak
chic
1 Mik'at tzij pa qui wi' niq'uiaj
winak chic, rech ri Dios man cuk'at ta
tzij pi wi' ix.

2Ri Dios je' u k'atic tzij cuban na pi
wi'ixjasruk'atic tzij quiban ix pa qui
wi' niq'uiaj winak chic. Jas ri pajbal
riquicoj ix chque niq'uiaj winak chic,
je' cacoj na chiwe ix.

3 ¢Jas che cabij tzij chquij niq'uiaj
winak chic? jJe' ta ne chi cawil ri
in nitz' mes ri c'o pa ru wak'dch ri
awachalal, man cawil td c'u ri a mac
at ri je' jas jun cutam ri c'o pa ra
wak'ach!

4 We ri at c'o jun cutam pa ra
wak'dch, ¢a cuya' lo ri' cabij che ri
awachalal: “Chaya chwe chi quinwe-
saj cok ri in nitz' mes ri c'o pa ra
wak'ach”?

> iRi at xak quieb a wéach! Chawila'
nabe jas u banic ra c'aslemal at, je'
ta ne chi cawesaj jun cuta'm ri c'o pa
ra wak'dch. Je ri' kas catca'y na che
resaxic cok riin nitz' mesric'o paru
wak'dch ri awachalal.

6 Meiya ri lok'alaj tak jastak ri
rech ri Dios chque tak ri tz'i', mepe
c'u ne chiwij, cdca'n c'u ch'akatak
chiwe. Meiya ri je'lalaj tak abaj per-
las chquiwéch tak ri ak, xak c'u ne
madquitac'ale;j.

Chibana orar, chita' ri quiwaj.
Chitzucuyj ruc' ri Dios, chic'oroc'a ri
uchija

7Chita' ri quiwaj, cdya'taj c'u na wa'
chiwe rumal ri Dios. Chitzucuj ruc'
ri Dios, quirik c'u na. Chic'oroc'a ri
uchija, cdjaktaj c'u na wa' chiwach.

8 Je ri', rumal chi jachin ri c'o jas
cuta’, cdya'taj na che. Jachin ri c'o
cutzucuj, c'o curiko, jachin c'u ri
cuc'oroc'a ri uchija, cédjaktaj na wa'
chuwdéch.

9¢Ac'olojun chiweri cuyajun abaj
cheriu c'ojol aretak cuta' uwa?

10 A cuya ne lo jun cumditz che
aretak cuta' jun car?

11 We ri ix, ix ajmaquib, quixcowin
chuya'ic utzalaj tak jastak chque ri
iwalc'ual, ¢a mat ri i Tat ri c'o chila’
chicaj queuya na utzalaj tak jastak
chque ri cdquita' che?

127Je c'uri', jas ri quiwaj ix chicéca'n
ri winak chiwe, je' chibana ix chque
ri e are' xukuje'. Are c'u je wa' ri

cubij ri Pixab ri xutz'ibaj ri ka mam
Moisés, xukuje' je wa' cubij tak ri wuj
rixquitz'ibaj canrik'alajisal tak re ru
Lok’ Pixab ri Dios.

Waral cdkil wi ri uchibe ri latz' u
wdch

13 Chixoc bi pa ri uchibe ri latz' u
wiéch. Ri uchibe xukuje' ri be ri que'
paric'dx jawije' cdsach wi qui wéch ri
winak, nim qui wéch. E q'uia c'ut ri
queboc pariuchiberi'.

14 Are c'u ri uchibe xukuje' ri be ri
que' paric'aslemal ruc'ri Dios, nu'ch
qui wach xukuje' sibalaj c'ax. Man e
q'uia ta c'ut ri querikowic.

Etamtal jun che’ we utz o man utz
taj rumal ru wdchinic

15 Chichajij iwib chquiwéch ri achi-
jab ri xak e banal tak tzij, ri cdca'n
che quib chi e k'alajisal tak re ru Lok’
Pixab ri Dios. E are c'u wa' quepe
iwuc', sibalaj utz quepetic je' ta ne
chij ri quij, are c'u chquipam e jik'ab
tak utiw.

16 Ri ix quich'ob na jachin tak wa'
rumal ri cdca'no. Je' jas jun che'
cach'obtaj u wach rumal ru wachinic.
¢A c'o 1o jumul ri quetam uvas chrij
ri q'uix? ¢A quetam lo higos chrij ri
tzacam? {Man je' taj!

177e c'uri' ronojel utzalaj che' utz ri
uwadchricuya'. Are c'uriche' ri man
utz taj, man utz td ru wach ri cuya'.

18 Ri utzalaj che' man cécowin taj
cuya ru wéach ri man utz taj. Ri che’
ri man utz taj man cicowin taj cuya
utzalaj u wach ri'.

19Ronojel che' ri man cuya té utza-
laj u wéch, cdat'akix na, caq'uidk na ri'
parik'ak'.

20 Je wa ri' ri ix kas quich'ob na jas
qui banic ri winak rumal ri cdca'no, —
xcha chque.

Man conojel ta ri winak queopan
na chila' jawije’ citakan wiri Dios

21 Man conojel td winak queboc
chila' jawije' ri cédtakan wi ri Dios,
pune cdquibij chwe: “Kajaw, Kajaw,”

—quecha ri', xane xak xuwi ri que-
banow rurayibal ri nu Tatric'o chila’
chicaj.

22 E q'uia ri cdquibij na chwe pa ri
K'ijri": “Kajaw, Kajaw, riuj ka yo'm tz-
ijonem pa ribi'la. Pari bi' la xekesaj
bi itzel tak espiritus chque ri winak,
xukuje' are pa ri bi' la ri xka'n q'uia
u wach cajmabal,” —quecha na.

23Riin c'ut quinbij na chque: “Man
wetam ta 1 wach. Chixel bi chnuwach,
ri ix xak ix banal tak etzelal,” —
quincha na chque, —xcha ri Jesus
chque ru tijoxelab.

Waral cdkil wi ri quieb u wdch
tac'alibalja

24Je c'uri' jachin ri cutatabej ri nu
tzij, cuban c'ut jas ri quinbij, are je ri'
jas jun achi ri c'o u no'j, ri xuyac ri
rachoch pa abaj.

25 Xkaj c'u ri jab, xeq'uiy tak ri
ja’, Xxpe jun nimalaj quidkik' chrij ri
ja, man xtzak ta c'ut rumal chi ru
tac'alibal are abaj.

26 Jachin c'u ri cutatabej ri nu tzij,
man cuban ta c'ut jas ri quinbij, ju-
nam ri' ruc' jun achi ri man cuch'ob
taj jas ri cubano, ri xuyac ri rachoch
puwi' ri senyab.

27 Xkaj ri jab, xeq'uiy tak ri ja', xpe
jun nimalaj quidkik' chrij ri ja, xtzak
c'urija. jRonojel xa xwulijjic! —xchari
Jesus.

28 Aretak ri Jesus xto'taj che tzi-
jonem, riwinak sibalaj xquicajmajru
tijonic.

29 Je ri', rumal chi ri u tijonic
cuc'utu chi are je' jas jun ri c'o u
takanic pa qui wi', man je' taj jas ri
xca'n ritijonelab re ri Pixab.

8

Ri Jests cucunaj jun achiric'o itzel
ch'a'c che
1 Aretak ri Jesus xkaj lok cho ri
juyub, e q'uia winak xeteri lok chrij.
2Xopan c'u ruc' ri Jesus jun achi ri
c'o itzel ch'a'c che.™ Xxuqui chuwéch
riJesus, xubij che: Tat, riin wetam chi

* 8:2 Riitzel cha'c are jun yabil ri sibalaj c'dx ri cusipaj rib.

cacowin la che nu cunaxic we caj la, —
xcha che.

3Xuyuk c'uruk'ab ri Jesus, xuchap
cok ri achi, xubij che: jCwaj! Chutzir
ba'la, —xcha che.

Xuwiwa' xubij riJesus. Xutzir curi
achiric'oriitzel ch'a'c che.

4 Xubij c'u ri Jesus che: jTampe la!
C'o jas mabij la che jachin jun. Oj
la, jec'utu ib la cho ri sacerdote.t
Ya la ri sipanic ri takom can rumal
ri ka mam Moisés chi cdyi'c aretak
Cdcunataj jun ri c'o itzel ch'a'c che.
Are c'u k'alajisabal wa' chquiwéch ri
winak chiutzirinak chila, —xcha che.

Ri Jesus cucunaj jun ala patdnil re
jun quinimal soldados

5 Aretak xopan ri Jesus pa ri tinimit
Capernaum, xpe jun achi ruc'. Are
jun chque ri qui nimal soldados aj
Roma. Xuta' c'u jun tok'ob che ri
Jesus.

6 Je wa' xubij: Tat, ri ala ri paténil
we kajinak pa ch'at cho ja, cdminak u
cuerpo. Sibalaj c'dx u rikom rumal ri
yabil, —xcha che.

7Ri Jesus xubij che: Quine' na chu-
cunaxic, —xcha che.

8 Ri qui nimal soldados xch'awic,
xubij che ri Jesus: Tat, man takal ta
chwe chi coc la pa ri wachoch. Xak
xuwi takan la chi quel ri yabil che ri
paténil we, ruc' c'u wa' cutzir na, —
xcha che.

9Ri in xukuje' c'o jun ri citakan pa
nu wi' ri nim u banic. Xukuje' ri in
e c'o nu soldados ri quintakan pa qui
wi'. Aretak quinbij che jun chque ri
nu soldados chi que'c, que' c'ut. Are-
tak quinbij che jun chic chi cépetic,
cdpe c'u ri are'. Aretak quintak ri
paténil we chubanic jun chac, ri are'
cuban ri quinbij, —xcha ri qui nimal
soldados che ri Jesus.

10 Aretak ri Jesus xuta wa', sibalaj
xXucajmaj, xubij c'u chque ri winak ri
e teren chrij: Kas tzij quinbij chiwe,
chi man c'o t4 jumul ri nu rikom
chquixol ri winak aj Israel jun achi

jas we achi ri' ri sibalaj cicojon chwe,
—xcha chque.

11 Quinbij c'u chiwe chi e q'uia ri
quepe na chrelbal k'ij, xukuje' chuka-
jbal k'ij, ri quet'uyi na junam ruc' ri
ka mam Abraham, ri ka mam Isaac,
ri ka mam Jacob chuchi' ri mesa chila’
jawije' ri catakan wi ri Dios.

12 Are c'u ri xa xquichomaj que-
boc chila' jawije' ri citakan wi ri Dios,
man queboc taj rumal chi man xe-
cojon taj. Xane xa queq'uidk na bi
pa ri k'ekum. Chila' c'ut quebok’ wi
na, chila' cdquikuch'uch'ej wi na ri qui
ware, —xcha ri Jesus chque ri winak.

13 Te ri' xubij ri Jesus che ri qui
nimal soldados: Oj la cho ja. Rumal
chi xcoj la chi cécunataj ri ala, je cu
cabantaj na, —xcha che.

Tzare chi' c'ut xutzir ri ala aretak
xubij ri Jesus wa' we tzij ri'.

Ri Jesus cucunaj ru ji' chichu'ri tat
Pedro

14Ri Jesus xe' cho rachoch ri tat Pe-
dro, xril c'u ru ji' chichu' ri tat Pedro
kajinak pa ch'at rumal jun nimalaj
k'ak'.

15Ri Jesus xuchap ri chichu' che ru
k'ab, xel c'urik'ak’ chrij. Chanim c'ut
xwalijic, xuchap qui paténixic.

Ri Jestis queucunaj q'uia yawabib

16 Aretak xk'ekal chic, e q'uia winak
ri c'o itzelalaj tak espiritus chque
xec'am bi cho ri Jesus. Xa c'uruc' jun
tzij ri xubij ri Jesus xebel biriitzelalaj
tak espiritus, Xxukuje' xeucunaj cono-
jel tak ri yawabib.

177e' xbantaj wa' rech je' quelic jas
ri xubij ri ka mam Isaias ri k'alajisal

re ru Lok’ Pixab riDios: “Ri Are' xurik
c'dx rumal kech, xuya ka chuk'ab,

xujucunaj che rika yabilal,” —xcha ri
ka mam Isaias.

Waral cdkil wi ri winak ri xquibij
chi cdcaj quebe'ruc'ri Jesus
18 Ri Jesus xrilo chi e q'uia winak
qui mulim quib ruc', xubij chque
ru tijoxelab: Chujk'ax ch'dkdp che ri
mar, —xcha chque.

T 8:4 “Sacerdote aj Israel”: Chawila' ri San Lucas 1:8, xukuje' ri Diccionario, q'uisbal re we Nuevo

Testamento.

19 Xpe c'u jun tijonel re ri Pixab,
xkeb c'u ruc' ri Jesus, xubij che: Ajtij,
cwaj quine' uc' la apawije' ta ne ri
que' wila, —xcha che.

20 Xch'aw c'u ri Jesus, xubij che: Ri
yac c'o qui jul, xukuje ri chicop ri
querapap cho ri caj c'o qui soc. Are
c'uriin,inri' riRalc'ual ri Dios ri Kas
Winak,* man c'o té jawije' ri quinwar
wi, —xcha che.

21Jun achi chic, jun chque ru tijoxe-
lab, xubij che riJesus: Tat, ya la chwe
chi nabe quine'c, quinmuk can ri nu
tat aretak cacamic, —xcha che.

22 Xch'aw c'u ri Jesus, xubij che:
Tasa'j at wuc', chaya chque ri
cadminakib chi chquimuku ri qui
céminak, —xcha ri Jesus che.

RiJesus cubano chi catdniri quickik'

23 Te ri' xoc ri Jesus pa ri barco, ru
tijoxelab c'ut xebe' ruc'.

24 Xpe c'u jun nimalaj quidkik' ri
sibalaj c'dx puwli' ri ja', je ri' chi ri
nimak tak uwoja' tajin queboc pa ri
barco. Are c'uri Jesus tajin cawaric.

25 Xebe' c'u ru tijoxelab, xe-
quic'asuj, xquibij che: jKajaw Jesus,
chujto’' 1a! Tajin cujcdmic! —xecha
che.

26 Xch'aw c'u ri Jesus, xubij chque:
¢Jas che sibalaj quixej iwib? jRi ix kas
tzij man nim ti mas ri i cojonic! —
xcha chque.

Xwalij c'u ri Jesus, xuyaj ri quidkik'
xukuje' ri mar. Xtani c'u ri quidkik',
xlilob ronojel ru wi' ri mar.

27 Ri achijab sibalaj xquicajmaj,
xXquibij c'ut: ¢Jachin lo ri" we achi ri,
chi ri quidkik' xukuje' ri ja' re ri mar
queniman che? —xecha ri achijab.

Ec'oquiebachijabaj Gadarariec'o
itzel tak espiritus chque

28 Aretak xeopan ch'dkdp che ri
mar, pa ri qui tinimit ri winak aj
Gadara, xebel lok quieb achijab
pa ri campo santo chquixol tak ri
mukubal, xeopan c'u ruc' ri Jesus. E
c'oitzel tak espiritus chque we achijab
ri'. Sibalaj xibibal quepetic, je ri' chi

man c'o t4 chijun cicowinic coc'ow pa
riberi'.

29 Xquichap c'u u rakic qui chi', co
xech'awic, xquibij che ri Jesus: ¢Jas
caj la chke uj, Jesus, lal ri' ri u C'ojol
ri Dios? ;A petinak la waral chubanic
c'dx chke pune mdja' curik ri kK'ij? —
xecha che ri Jesus.

30 E q'uia c'u ri ak tajin queyuk'ux
apan chila' parijuyubri'.

31Riitzel tak espiritus xebochi'n che
ri Jesus, xquibij che: We cujesaj bi la,
ya la chke chi cujoc chque ri ak, —
xecha che.

32 Xubij c'u ri Jesus chque: Jix ba’,
chixoc chque ri ak, —xcha chque.

Xebel cu bi ri itzel tak espiritus
chqueri achij ab, xebocbichqueriak.
Conojel c'u ri ak xquiq'uidk bi quib
chutza'mrijuyub, xekaj c'uparimar,
xejik'ic.

33 Are c'u ri ajyuk'ab tak ak sibalaj
xXquixej quib, xeanimaj bic, xebe'c.
Aretak xeopan paritinimit xquesaj u
tzijol wa' ri xquilo, xukuje' ri xbantaj
cuc' ri achijab ri xec'oji ri itzel tak
espiritus chque.

34 Conojel c'u ri winak ri e c'o pa
ri tinimit xebe' jela’ jawije' c'o wi ri
Jesus. Aretak xquil ri Jesus, xqui-
bochi'j, xquibij che chi chel bi pa ri
qui tinimit.

9

Ri Jesus cucunaj jun achi ri cdminak
ucuerpo

1Te c'uri' xoc ri Jesus pa jun barco,
xk'ax ch'dkap che ri cho, xopan c'u pa
ru tinimit ri Are'.

2Xc'am c'u bi jun achi cho ri Jesus
ri cdminak u cuerpo, k'oyol c'u ri' cho
jun alaj ch'at. Aretak ri Jesus xrilo
chiriachijabrie teleninaklok sibalaj
quecojon che, xubij che ri yawab:
Mabison chi la, tat, ri mac la xesach-
tajic, —xcha che.

3 Jujun c'u chque ri tijonelab re ri
Pixab tajin quechomanic, xquibij pa
canima': “We achi ri' cubij ri dwas u
bixic chrij ri Dios,” —xecha'.

¥ 8:20 RiJesus xucoj we bi'aj ri' chbil rib chuc'utic chi are ri Cristo o ri Mesias ri xtz'ibax ojer pa ru Lok’

Pixab ri Dios chi are ri To'l Ke ri cépetic.

4 Ri Jesus retam chic jas ri tajin
caquichomaj, xubij c'u chque: ¢Jas che
c'o we itzel tak chomanic ri' pa an-
ima' alak? —xcha chque.

5 ¢Jachique ri man c'dx té u bixic: “Ri
mac la xesachtajic”, o ru bixic: “Walij
la, ojla choja”? —xchariJesus chque.

6 Rech ba' quetamaj alak chi ri in,
in ri' ri Ralc'ual ri Dios ri Kas Winalk,
c'o c'u nu takanic pa qui wi' ri winak
choruwdachulew chusachic ri qui mac,
itampe alak ri quinbij! —xcha chque.

Xubij c'u ri Jesus che ri achi ri
caminak u cuerpo: Waljj la, oj la cho
ja, c'ama bi la ri soc la, —xcha che.

7 Xwalij c'u bi ri achi ri cdminak u
cuerpo, xe' cho rachoch.

8 Aretak xquil ri winak wa', xquixej
quib. Xquinimarisaj c'u u Kk'ij ri Dios,
rumal chi u yo'm pa qui k'ab winak
chi takal u banic we cajmabal ri'".

Ri Jesus cusiq'uij ri tat Mateo rech
que'ruc’

9 Xel bi ri Jesus chila. Oc'owem
cubanriAre' jawije'ri catoj wirialca-
bal, xril c'u u wéch jun achi, Mateo u
bi', t'uyul chila'. Xubij c'u che: Tasa'j
wuc', —xcha che.

Xwalij c'u ri tat Mateo, xe' ruc' ri
Jesus.

10 Pa jun k'ij c'ut t'uyul ri Jesus chi'
ri mesa cho rachoch ri tat Mateo. E
q'uia c'u ri tok'il tak alcabal, xukuje'
niq'uiaj ajmaquib chic e t'uyul ruc'
ri Jesus chi' ri mesa junam cuc' ru
tijoxelab.

11 Xepe c'u ri tata'ib fariseos, xquil
ronojel wa'. Xquita' c'u chque ru
tijoxelab, xquibij: ¢Jas che cawi' ri
Jesus riiwajtij cuc' ritok'il tak alcabal
xukuje' cuc' ri ajmaquib? —xecha
chque.

12 Aretak xuta ri Jesus wa', xubij
chque: Ri winak ri utz qui wéch, ric'o
qui chuk'ab, man rajwaxic td cunal
que, Xane are rajwaxic wa' chque ri
yawabib, —xcha chque.

13 Oj alak, jetamaj alak jas quel cu-
bij wa' we tzij ri' ri tz'ibtal can pa
ru Lok’ Pixab ri Dios ri cubij: “Ri in

are cwaj chi ri ix quitok'obisaj qui
waéch ri winak. Man are ta cwaj chi
queicdmisaj tak awaj che qui sipaxic
chnuwach,” —céacha ri Dios, —xcha
chque. Ri in, man in petinak t4 che
qui siq'uixic winak ri jicom canima’
cho ri Dios, xane in petinak che qui
siq'uixic ri ajmaquib rech caquiq'uex
canima', ciquiq'uex c'u qui chomanic,
—xcha chque.

E c'o winak ri xquita' che ri Jesus
chrij ri ayuno

14 Ru tijoxelab ri tat Juan Kasal Ja'
Xeopan ruc' ri Jesus, xquibij che: ¢Jas
che ri uj xukuje' ri tata'ib fariseos
amak'el cika'n ri ayuno,” are c'u ri
tijoxelab la man céca'n ta ri ayuno? —
xecha che.

15RiJesus xch'awic, xubij chque: ;A
quebison lo ri winak ri e c'o pa jun
c'ulanem aretak ri achi ri te' xc'uli'c
c'o cuc'? Copan c'u na ri K'ij aretak
quesax bi we achiri' chquixol. Te c'u
ri' cdca'n na ri ayuno pa ri K'ij ri', —
xcha riJesus chque.

16 Xukuje' xubij riJesus chque: Man
c'o td jun winak ri cut'is jun c'ac’
c'ojobal chrij jun k'el atz'iak. We ta je
ri'ric'ac' c'ojobal cuc'olrib, céresaj c'u
bijubik’' cherik'el atz'iak, cdnimar c'u
ru tek'tobic, —xcha chque.

17 Man c'o ta jun ri cuya c'ac' vino
pa k'el tak kK'ebal re tz'um. We ta je
ri', ri vino cut'ubij na ri tz'um, quet-
zeletaj c'u na ri vino xukuje' tak ri
tz'um. Rajwaxic c'ut chi ri c'ac' vino
cayi' pa tak c'ac' tak k'ebal re tz'um,
rech ri vino xukuje' tak ri tz'um man
quetzeletaj taj, —xcha ri Jesus chque.

Clicunax jun ixok yawab, xukuje'
cdc'astajisax ru mia'l ri tat Jairo ri xcdm
na

18 Je wa' tajin cubij ri Jesus chque
ri winak aretak xopan jun tata' qui
nimal ri winak aj Israel. Xxuqui
chuwach ri Jesus, xubij che: Ri alajnu
mia'l c'a te' xcdm canok. We c'u ri lal
que' la wuc', cdya la ri k'ab la puwi’,
cac'asi na, —xcha che.

9:14 Chawila' ri tzij “Ayuno” pa ri Diccionario, q'uishal re we Nuevo Testamento.

19 Xe' c'u ri Jesus ruc' ri tata', e
rachi'l ru tijoxelab.

20 C'o c'u jun ixok yawab, ri xque'
cablajuj junab xak quel u quiq'uel.
Xkeb c'u chrij ri Jesus, xuchap cok ru
chi'ruk'u'.

21 Xubij c'u pa ranima': “Xuwi ta
ne we quinchap cok ruk'u', quinutzir
na,” —xcha riixok.

22Ri Jesus c'ut xutzolk'omij rib, xril
ri ixok, xubij che: Mabison chila, nan,
xcunataj c'u la, rumal chi xcojon la
chwe, —xcha che.

Tzare chi' c'ut xutzir ri ixok.

23 Aretak ri Jesus xopan cho
rachoch ri tata’ ri qui nimal ri
winak aj Israel, xrilo chi e c'o chi ri
ajk'ojomab ri quebe' che ri muknajic,
xukuje' xeril ri winak chi sibalaj
caquiq'uis quib che ok'ej, sibalaj
caquirak qui chi'.

24 Xubij c'u chque: iChel na apan
alak cho ja! Man cdminak ta ri ali,
xXane xa cdwaric, —xcha chque.

Are c'uriwinak xa xquitze'j u wach
riJesus.

25 Ri Jesus c'ut xeresaj bi ri winak
cho ja, te c'uri' xoc bic. Xuchap ri ali
che ru k'ab. Ri ali c'ut xwalijic.

26 Xel c'u u tzijol wa' ri xbantajic pa
tak conojel ri tinimit chila'.

Ri Jesus queucunaj quieb achijab ri
man quecowin taj queca'yic

27 Aretak xel biri Jesus chila’, quieb
moyab xeteri bi chrij, xquirak qui
chi', xquibij: jTat, lal ri' ri Ralc'ual
can ri ka mam David, tok'obisaj la ka
wach! —xecha che.

28 Aretak ri Jesus xoc bi pa ri ja,
ri quieb moyab xekeb ruc'. Ri Jesus
xuta' chque: ¢A cécoj alak chi quin-
cowin chubanic wa'? —xcha chque.

Cékacojo, Tat, —xechari e are'.

29 Ri Jesus xuchap cok ri qui
wak'dch, xubij chque: Je' ta ba'
chbantajic jas ri xcoj alak chi quin-
cowin chubanic, —xcha chque.

30 Xutzir c'u ri qui wak'dch. Ri
Jesus sibalaj xeupixbaj, xubij chque:
Matzijoj alak wa' che jachin jun, —
xcha chque.

31 Te c'u ri, aretak xebel bic,
xXquichap u tzijoxic wa' jas ri xuban
ri Jesus cuc' pa conojel tak ri tinimit
ric'ojela’.

Ri Jesus cucunaj jun achi ri man
Clcowin td chic cdch'awic

32Tajin quebel bi ri quieb moyab ri
xXecunaxic, aretak xc'am lok chuwéch
ri Jesus jun achi mem ri c'o jun itzel
espiritu che.

33 Aretak xesax bi ri itzel espiritu
rumalriJesus, ri achiri mem xuchap-
lej tzijonem. Ri winak sibalaj xquica-
jmaj wa', xquibij: Man c'o ta jumul ri
je'kilom wa' waral pa Israel, —xecha'.

34 Are c'u ri tata'ib fariseos xquibij:
We achi ri' queresaj bi ri itzel tak
espiritus chque ri winak ruc' ru
chuk'ab ri qui nimal ri itzel tak
espiritus, —xecha'.

Ri Jesus quel u c'ux chque ri winak

35 Ri Jesus xeusolij ri nimak tak
tinimit xukuje' ri alaj tak tinimit. Pa
tak ri rachoch Dios ri cdquimulij wi
quib ri winak xuya tijonic, xutzijoj ri
Utzalaj Tzij re ri Evangelio chrij ru
takanic ri Dios pa qui wi' ri winak.
Xucunaj ronojel u wach yabil, xukuje'
xresaj ronojel u wéach c'dx chque ri

winak. o
36 Aretak xeril ri q'uialaj winak, xel

u c'ux chque rumal chi quebisonic,
man c'o ta cacu'bisan qui c'ux. E je' ta
ne chij ri man c'o ta cajyuk'.

37Xubij c'u chque ru tijoxelab: Kas
tzij sibalaj nim rik'atoj, xa c'u e quieb
oxib ri ajchaquib.

38 Chibochi'jba'ri Ajchak'el rik'atoj
chi queutak bi niq'uiaj ajchaquib
chic pa ru chac, —xcha chque.

10

Quecha' ri cablajuj apostoles rumal
riJesus
1 Ri Jesus xeusiq'uij ri cablajuj u
tijoxelab. Xuya chque chi céc'oji
takanic pa qui k'ab che quesaxic bi ri
itzel tak espiritus, xukuje' che qui cu-
naxic ri winak che ronojel u wéach ya-
bil o ronojel u wéach c'dx ri c'o chque.

2 Are wa' ri qui bi' ri cablajuj
apOstoles:™ mnabe ri tat Simoén ri
xukuje' cdbix Pedro che, ruc' ri tat
Andrés ri rachalal. Ri tat Jacobo ruc'
ritatJuanrirachalalrieuc'ojolritat

Zebedeo.

3 Ri tat Felipe, ri tat Bartolomé, ri
tat Tomas, xukuje'ri tat Mateo ri tok'il
alcabal. Ri tat Jacobo ru c'ojol ri tat
Alfeo. Ri tat Lebeo ri xukuje' cédbix
Tadeo che.

_4 Ri tat Simon ri_cdbix u nimal
tinimit che, xukuje' ri tat Judas Iscar-

iote ri xjachow ri Jesus.

Ri Jesus queutak bi ri cablajuyj u ti-
joxelab chutzijoxic ri Utzalaj Tzij re ri
Evangelio

> Ri Jesus xeutak bi we achijab ri',
xeupixbaj bic, xubij chque: Mixe' pa
tak ri qui tinimit ri winak ri man aj
Israel taj. Man quixoc ta c'ut pa tak ri
qui tinimit ri winak aj Samaria.

6 Xane are quixe' cuc' ri winak aj
Israel, rieje'tane chij e sachinak can
pa tak juyub.

77ix, jibij chque chi xa jubik' man
cuchaplej ru takanic ri Dios.

8 Cheicunajriyawabib, cheic'astajisaj,;

ri cAminakib, cheicunaj ri c'o itzel tak
ch'a'c chquij, cheiwesaj c'u bi ri itzel
tak espiritus chque ri winak. Ri ix xak
sipam wa' we cuinem ri' chiwe, c'o
c'u ba' mita' che ri qui to'ic ri winak,
—xcha chque.

9 Mic'am bi i rajil. Ri k'dn puak, ri
sak puak, ri quidk puak mic'am cu
bic.

10 Mic'am bi ri i chim che ri be. Xa
jun i camixa' quic'am bic. Mic'am bi
1 xajab. Mic'am bi i ch'imiy. Je ri,
rumal chi takal che ri ajchac chi cayi'
ri cajwataj che.

11 Apachique tinimit ri quixopan
wi, we nim, we ch'utin, chitzucuj jun
winak chila' ri kas quixc'ulaj. Chix-
canaj can chila' c'a quichap na bi ju-
mul chicriibe.

* 10:2Ri tzij “ap6stol” quel cubij “takom”. E cablajuj u tako'n ri Jesus ri e cha'tal rumal.

12 Aretak quixoc pa jun ja, chiya
rutzil qui wach rie c'o parija. Quibij
chque chi are utzil quiwaj chque.

13 We takal chque ri winak rie c'o
pa rija chi quiya can rutzil qui wéach
ruc' utzil, chiya canok. We c'u man
takal chque, miya can rutzil qui wach.

14 Are cu we man quixc'ulax
cumal, we man cécaj taj caquitatabe;
ri i tzij, chixel bi cho ri ja ri' o pa
ri tinimit ri'. Chitota' can ri ulew ri

c'o che tak ri iwakan. (Chibana wa’
chuk'alajisaxic chquij r1 winak re ri

tinimit ri' chi man utz ta ricaca'no, c'o
qui mac.)

15 Kas tzij quinbij chiwe chi pa
ri k'ij ri cdk'at na tzij pa qui wi'
ri winak ri' rumal ri Dios, nim na
ri c'@jisabal qui wach ri winak re ri
tinimit ri' chuwéch ri c'djisabal qui
wach ri winak aj Sodoma xukuje’' ri
winak aj Gomorra, —xcha chque.

Cdban na c'dx chque ri cojonelab

16 jChiwilampe'! Ri in quixintak

bic je' ta ne chi ix chij chquixol
ri utiw. Chixsac'laj ba' je' jas ri
cumétz, chibana c'utje'jasricubanri
palomdx ri man cuban t c'ax.
17 Chiwila ba' iwib, rumal chi ri
inak quixquijach na pa qui k'ab ri
qui nimakil ri winak, quixquich'ay
na pa tak rirachoch Dios ri cdquimulij
wi quib ri winak.

18 Quixquic'am na bi chquiwéch
k'atal tak tzij, xukuje' chquiwéch ni-
mak tak takanelab rumal wech in,
rech quik'alajisaj ri Utzalaj Tzij re ri
Evangelio chquiwéchri e are' xukuje’
chquiwéch ri winak ri man aj Israel
taj.

19 Aretak c'ut quixc'am bic rech
quixjach chquiwéch ri k'atal tak tzij,
mixej iwib. Michomaj bic jas ri
quibij, o jas ri quiban chubixic wa'.
C'ol ba' paijolom chiaretak rajwaxic
quixch'awic, ri Dios cdyo'w na chiwe
ri tzij ri quibij.

20 Man ix ta c'u ri' ri quixtzijon na,
xane are ri Lok'alaj Espiriturech rika

T 10:15 Ri

quieb tzij “Sodoma” y “Gomorra” queriktaj pa ri Diccionario, q'uisbal re we Nuevo Testamento.



SAN MATEO 10:21

Tat ciyo'w na ri tzij pa ri iwanima', —
xcha chque.

21Ri winak quequijach na ri cacha-
lal pa cémisaxic. Ri nan tat quequi-
jach na ri calc'ual pa cémisaxic. Ri
alc'ualaxelab céquiyac na quib chquijj
ri qui nan qui tat, quequijach na pa
Camisaxic.

22 Quetzelax na i wéach cumal
conojel ri winak xa rumal wech in.
Apachin c'uricuch'ijric'ax c'a caq'uis
naronojel curik na ru tobanic ri Dios.

23 Aretak cdban c'dx chiwe pa jun
tinimit, chixanimaj bi pa jun tinimit
chic. Kas tzij quinbij chiwe chi méja'
quixcowin chusolixic tak conojel ri
tinimit ri e c'o wi ri winak aj Israel
aretak quinpe in, in ri' ri Ralc'ual ri
Dios ri Kas Winak, —xcha chque ru
tijoxelab.

24 Ri tijoxel man are td nim na u
banic chuwiéch ru tijonel. Ri ajchac

cut man are td nim na u banic
chuwdch riu patroén.

25 Ri tijoxel rajwaxic cicu'bi u c'ux
chi cdjunamataj na ruc' ru tijonel. Ri
ajchac c'ut rajwaxic cacu'bi u c'ux chi
cdjunamataj na ruc' ru patron. We ri
ajchak’el ja cabix Beelzebu che xa che
yok'bal re, ¢jas ta c'u lo cabix chque ri
rachalaxicri are'?

Waral cdkil wi jachin chuwdch ri
rajwaxic cdkaxej wi kib

26 Rumal ri' mixej iwib chquiwéch
ri winak. Man c'o ta ri ch'uktalic ri
mat quel na chi sak. Man c'o ta c'uri
c'u'talic ri mat quetamax na.

27Ri quinbij chiwe ix pa ri k'ekum,
chiya u bixic pa sakil. Ri quinbij
chiwe chic'uyal, chiraka i chi' chu-
bixic wa' pa tak ri be.

28 Mixej iwib chquiwéch ri winak
ri quecowinic ciquicdmisaj ri cuerpo,
man quecowin td c'u chucimisaxic ri
ranima' jun. Xane are chixej iwib
chuwdéch ri Jun ri cacowinic cusach u
Wiéch ru cuerpo jun winak xukuje' ri
ranima'ri are' parik'ak'.

29 ; Amat xa jun centavo queq'uiyix
wi quieb alaj tak chicop ajuwocaj?
Man c'o ta c'u jun chque we alaj tak

chicop ri' ri cdcdmic we ta mat craj ri
i Tat.

30 Xukuje' ne rirismal i wi', conojel
wa' e ajilatal rumal ri Dios.

31Mixej ba' iwib, ri ix sibalaj ix 1ok’
na chquiwéch q'uia alaj tak chicop
ajuwocaj, —xcha ri Jesus chque.

Ri cdquik'alajisaj quib chquiwdch ri
winak chi e cojoninak cheri Jesucristo
32 Conojel ri cdquik'alajisaj quib
chquiwéch ri winak chi e cojoninak
chwe, ri in xukuje' quink'alajisaj na
chuwéch ri nu Tat ri c'o chila' chicaj
chi e wachi'lin.

33 Apachin c'u ri cubij chquiwéch ri
winak chi man retam ta nu waéch, ri
in xukuje' quinbij chuwéch ri nu Tat
ric'o chila' chicaj chi man wetam td u
wach ri are', —xcha ri Jesus.

Rumal ri Jesus cdc'oji na ch'oj
chquixol ri winak

34 Michomaj chi ri in petinak
chuya'ic utzil chquixol ri winak cho
ruwdchulew, xane rumal wech in
cac'oji na ch'oj chquixol ri winak.

35 Cébantaj na ch'oj rumal wech, jun
tata' chrijriuc'ojol, ru c'ojol c'ut chrij
ru tat, jun chichu' chrij riral alj, ri ali
c'ut chrij ru nan, xukuje' ne ri jun ali
chic chrij ru nan ralib, ru nan ralib
c'ut chrij ri are'.

36 Je ri' chi ri qui c'ulel ri winak
chquijujunal, e are' ri cachalaxicri e
are', —cdachari Jesus.

37 Apachin ri lok' na céril ru nan u
tat chnuwach in, man takal ta ri' chi
coc che nu tijoxel. Apachin rilok' na
caril ru c'ojol o ru mia'l chnuwaéch in,
man takal ta ri' chi coc che nu tijoxel.

38 Apachin ri man cépe td wuc' in
rumal chi man craj taj curik ri cimical
jas ri quinrik in, man takal ta ri' chi
coc che nu tijoxel.

39 Jachin ri craj cuto' u wi' ru
c'aslemal waral cho ruwachulew,
cdcdm na ri'. Jachin c'u ri cuya ru
c'aslemal rumal wech in, cuto' na u
wi'ri' ru c'aslemal.

Waral cdtzijox wi ri tojbal re ri
Clka'no

40 Ri winak ri utz i c'ulaxic
cubano, in ri' quinuc'ulaj. Jachin ri

quinuc'ulaj in, are cuc'ulaj ri'riJunri

xintakow lok.
41 Jachin ri cuc'ulaj jun k'alajisal

re ru Lok' Pixab r1 Dios ri takom lok
rumal ri Dios, cuc'am na ri tojbal re

jasricayi' che jun k'alajisal re ru Lok’
Pixab ri Dios. Jachin ri cuc'ulaj jun
utzalaj achi, cuc'am na ri tojbal re jas
ri ciyi' che jun utzalaj achi rumal ri
utzil ri cubano.

42 Apachin ri cuya jun vaso joron
che jun chque we winak ri' ri man
nim ta qui banic xa rumal chi are nu
tijoxel wa', kas curik na ri tojbal re, —
xcha riJesus chque.

11

E c'o u tako'n ri Juan Kasal Ja
queopanruc'ri Jesus

1 Aretak ri Jesus xto'taj che qui
pixbexic ri cablajuj u tijoxelab, xel bi
chila' rech cuya tijonic chque niq'uiaj
winak pa tak ri tinimit jela', xukuje'
rech cutzijoj ri Utzalaj Tzij re ri Evan-
gelio chque.

2 Are c'uri tat Juan Kasal Ja' c'o pa
che'. Xretamaj c'ut jas ri tajin cuban
ri Cristo. Ri are' xeutak bi quieb
chque ru tijoxelab ruc' riJesus.

3Je'xubano rech céiquita' che: ¢Alal
ri' ri Cristo ri cdpe na? o ¢A rajwaxic
ne cakeyej chi na jun chic? —xecha
che.

4 Xch'aw c'u ri Jesus, xubij chque:
Oj alak, bij alak che ri tat Juan jas
ri tajin quil alak, xukuje' ri tajin cdta
alak.

5> Bij alak che chi ri moyab queca'y
chic, ri ch'ocojib quebin chic, ri c'o
itzel ch'a'c chquij tajin queutzir che
ri qui yab. Bij alak che chi ri
so'rab cdquita chic, ri ciminakib tajin
quec'astajic, xukuje' chi ri meba'ib
tajin catzijox ri Utzalaj Tzij re ri Evan-
gelio chque.

6 Utz re ri winak ri man cuban ta
quieb u c'ux chwij, —xcha chque ru

tijoxelab ri tat Juan.

7 Aretak xebe' ru tijoxelab ri tat
Juan, ri Jesus xuchaplej u tzijoxic ri
tat Juan chque ri winak, xubij chque:

T

¢Jas xe' alak che rilic pa ri juyub ri
catz'inowic? ¢A xe' alak che rilic jun aj
ri tajin cdslabisax rumal ri quidkik'?

8 We man are ta ri, ¢jas ri xil alak?
¢A xil alak jun achiri je'l ri ratz'iak u
cojom? Etam alak chiric'oje'lalaj tak
catz'iak, e c'ori e are' pa tak cachoch
ri nimak tak takanelab.

9 ¢Jas c'u ri xe' alak che rilic? ;A
xil alak jun k'alajisal re ru Lok’ Pixab
ri Dios? Je', je ri', —xcha'. Tzare c'u
ri tat Juan nim na u banic chuwéch
apachique k'alajisal re ru Lok' Pixab
ri Dios.

10 Ri tat Juan are wa' ri tz'ibam
can chrij pa ru Lok' Pixab ri Dios ri
Tz'ibtalic ri cubij:

Quintak na biri nu tako'n,

Cdnabej c'u na chawéch
ri cuban na u banic ra be,
—cdcha ri, —xcha ri Jesus chque ri
winak.
11 Kas tzij ri quinbij chiwe chi
chquixol conojel riwinakrie c'olinak
c'a we camic ri', man c'o ta jun ri nim
na u Kk'ij chuwach ri tat Juan Kasal Ja'.
Pune je ri|, ri jun ri man kas nim ta
u banic ri catakan ri Dios pa ranima’,
are nim na u K'ij wa' chuwéch ri tat
Juan Kasal Ja', —xcha chque.

12 Tzpa tak ri k'ij ri xpe ri tat Juan
KasalJa'c'a camic, ri winak xquichap-
lej 1ok u tijic qui chuk'ab rech que-
boc pa ru takanic ri Dios. Ri cdquicoj
qui chuk'ab cdquichomaj chi e are'
quech'acan na.

13 Ri Pixab ri xutz'ibaj ri ka mam
Moisés cubij chi cdpe na ri Dios rech
catakan pa qui wi' ri winak, xukuje’
je' xquibij conojel ri k'alajisal tak re
ru Lok’ Pixab ri Dios c'a xpe na ri tat
Juan.

14We c'uriix kas quiwaj quicojwa',
ri tat Juan are ri k'alajisal re ru Lok’
Pixab ri Diosri cdpe najasrixperika
mam Elias ojer.

15 Jachin tak ri ciquijiquiba canima'
chutatabexic ri nu tzij, chquitatabe;j
ba', —xcha chque.

16 ;jas ruc' queinjunamaj wi ri
winak re we K'ij junab ri'? Ri winak
camic quejunamataj cuc' ri ac'alab ri

queetz'en pa tak ri c'ayibal, caquirak
qui chi' che qui ch'abexic ri cachi'l,
caquibij:

17 “Xkok'esaj ri su' chiwe, man
xixxojow ta cut. Xkan u k'ojom
caminak, man xixok' ta c'ut,” —quecha
ri'.

18 Xpe c'uri tat Juan ri man wi'j taj,
ri man cutij td vino. Ri winak c'ut
caquibijchixa c'ojunitzel espiritu che.

19 Aretak c'ut xinpe in, in ri' ri
Ralc'ual ri Dios ri Kas Winak, ri
quinwi'c, ri quintij vino, conojel c'ut
caquibij chi xa in jik'alaj achi, in
k'abarel, in cachi'l ajmaquib xukuje'
tok'il tak alcabal. Ri winak ri utz ru
chac k'alaj wa' chi c'o ri u no'j ri Dios
ruc', —xcha ri Jesus.

Ritinimitjawije'e c'o wiri winakri
man queniman td che ri Dios

20 Ri Jesus c'ut xuchap qui yajic
ri winak pa tak ri tinimit jawije' u
banom wi q'uia tak cajmabal. ]Je
ri', rumal chi ri winak ri e c'o chila’
man qui q'uexom ta canima'’, man
qui q'uexom ta c'u ri qui chomanic.
Xubij c'u chque:

21 ;c'ax iwe, winak re ri tinimit
Corazin! jC'ax iwe, winak re ri tinimit
Betsaida! We ta xeban wa' we ca-
jmabal ri' pa tak ri tinimit Tiro, ri
tinimit Sidon jas ri xebantaj iwuc' ix,
q'uextajinak ta chi ri' ri canima’, ri
qui chomanic ri winak jela'. Xquicoj
ta catz'iak ri' ri cuk'alajisaj chi que-
bisonic. Xukuje' c'o ta banom wi chi
cuk'alajisaj chi are rumal ri qui mac
chi quebisonic, —xcha'.

22 Quinbij c'u chiwe ix chi pa ri
K'ij ri cuk'at na tzij ri Dios, nim na
ri c'djisabal 1 wach quirik na chuwéch
ri c'@jisabal qui wéch ri cdquirik na ri
winak aj Tiro, aj Sidon.

23 Are c'uriixwinak aj Capernaum,
ri sibalaj quinimarisaj iwib, c'a pa ri
k'ak’ c'ut quixkasax wina. We ta cuc'
ri winak aj Sodoma xeban wi tak ri
cajmabal ri xebantaj iwuc' ix, c'o ta
na ri' ri qui tinimit camic.

24 Quinbij c'u chiwe chi pa ri K'ij
aretak cuk'at na tzij ri Dios, nim na ri
C'djisabal 1 wéch ix quirik na chuwach

ri caquirik ri winak aj Sodoma, —xcha
riJesus.

Ri Jesus cubij chque ri winak chi
quepe ruc'rech cuxlan canima’

25 Parik'ij ri' xubij ri Jesus: Quinni-
marisaj k'ij la, Tat, Rajaw ri cajulew.
Je ri, rumal chi xc'u' la ri etambal la
chquiwéch ri winak ri c'o qui no'j, ri
c'o quetambal, are c'utum c'u la wa'
chquiwéchriman c'otd quetambal, ri
je' tane chi e ac'alab.

26Je', Tat, rumal chi je ri' ri utzalaj
rayibal la chque ri winak.

27 Ri nu Tat u jachom pa nu k'ab
ronojel ri c'olic. Man c'o té jun ri kas
retam u wéch ru C'ojol ri Dios, xane
xak xuwi ri ka Tat. Xukuje' man c'o
td jun ri kas retam u wéch ri ka Tat,
xane xak xuwi ri in, in ri' ri u C'ojol,
xukuje' jachin c'u tak chque ri cwaj
quinbij wi jas ru banic ri ka Tat Dios.

28 Chixsa'j wuc' in, iwonojel ri
ix cosinak, iwonojel ri c'o iweka'n,
quinya c'u uxlanem chiwe.

29 Chic'ama ri ekbal yunt ri quinya
chiwij. Chiwetamaj iwe wuc' in ru-
mal chi ri in c'o nu paciencia, man
quinnimarisaj t4 wib. Cuxlan c'u na
riiwanima'.

30 Ri ekbal yunt ri quinya chiwij
man c'dx ta ruc'axic. Ri eka'n c'ut ri
quinya chiwij, man al ta ri".

12

Ru tijoxelab ri Jesus cdquich'up ru
jolom trico pa jun K'ij re uxlanem
1Pajunk'ijre uxlanemriJesus tajin
coc'owxol takritrico. Are c'uru tijox-
elab xpe qui numic, xquichap c'u u
ch'upic ru jolom tak ri trico. Xquibak
pa qui k'ab, te c'u ri' xquitijo.

2 Aretak ri tata'ib fariseos xquilo,
xquibij che ri Jesus: Chilampe la, ri
tijoxelab la tajin clca'n chac ri d&was u
banic pa tak ri k'ij re uxlanem.

3 Ri Jesus xubij chque: ¢A mat c'o
jumul ri siq'uim alak jas ri xuban
ri ka mam David ojer aretak ri are'
xuna' numic, xukuje' jas ri xca'nrie
c'oruc'?

4Xoc c'u bi ri ka mam David pa ri
nimalaj rachoch Dios, xutij c'u re ri
wa riyo'm cho riDios, Xuya c'u que ri
e c'o ruc' xukuje'. Awas c'u u tijic wa'
cumal xak jachinok, xane xak xuwi
chque ri sacerdotes ya'tal wi wa', —
xcha'.

5 Xukuje' xubij: ¢A mat c'o jumul ri
siq'uim alak pa ri Pixab ri xutz'ibaj
ri ka mam Moisés, chi ri sacerdotes
ri quepaténin pa rirachoch Dios man
queuxlan ta pa ri k'ijj re uxlanem?
Pune tanejeri' man macta c'uri' chi
je' caca'nwa'.

6 Quinbij c'u chech alak, chi waral
c'o Jun™ ri nim na u banic chuwéch ri
nimalaj rachoch Dios.

7Ri alak xa man céch'ob ta alak jas
quel cubij wa' we tzij ri' ri tz'ibtal
can pa ru Lok’ Pixab ri Dios ri cubij:
“Ri in cwaj chi ri ix quiban tok'ob
chque ri winak, man are td cwaj
chi queicadmisaj awaj che qui sipaxic
chnuwich,” —céacha ri'. We ta kas
cach'ob alak wa', mat cék'at alak tzij
chi céc'djisax qui wdach ri winak ri
man c'o ta qui mac.

8 Are c'u ri' ri in, in ri' ri Ralc'ual
ri Dios ri Kas Winak, c'o nu takanic
puwi' ri K'ij re uxlanem xukuje’, —
xcha ri Jesus chque ri tata'ib fariseos.

Ri Jesus cucunaj jun achi ri caminak
junuk'ab

9 Xel c'u bi ri Jesus chila’, xoc
bi pa jun chque ri rachoch Dios ri
caquimulij wi quib ri winak.

10 C'o c'u jun achi chila' ri ciAminak
jun u k'ab. Are c'uri tata'ib fariseos
Cécaj cquitzucuj u mac ri Jesus, rumal
ri' xquita' che: ¢A ya'talic cdcunax jun
yawab pa rik'ij re uxlanem? —xecha
che.

11 Xch'aw ri Jesus, xubij chque: We
jun chiwe c'o jun u chij, citzak c'u bi
pajun c'ua’ pajun K'ij re uxlanem, ¢a
mat que' ri' che resaxic?

12E ta c'u lo jun winak, are ri Dios

nim na u banic céril wi wa' chuwéch
jun chij. Rumal ri' ya'tal u banic

12:6 Ri Junri' are ri Jesus mismo.

tok'ob pa tak ri Kk'ij re uxlanem, —
xcha chque.

13 Xubij c'u ri Jesus che ri achi:
Yuku rik'ab la, —xcha che.

Xuyuk ru k'ab, xutzir c'ut. Je' chic
riuk'abri'jas rijun chic.

14 Xebel c'u bi ri tata'ib fariseos,
xquitala qui no'j chbil tak quib jas ri
caca'n chucdmisaxic ri Jesus.

Ri xubij canok jun k'alajisal re ru
Lok’ Pixab riDios chrij ri Jesus
15 Aretak ri Jesus xuch'ob ri qui
chomanic ri tata'ib fariseos, xel bi
chila'. E q'uia c'u ri winak xeteri bi
chrij. Ri Jesus c'ut xeucunaj conojel
tak ri yawabib.
16 Xeutak c'u ri winak, xubij chque
chic'ojachin che méquibij wijachinri
17 Xubij ri Jesus wa' rech je' quel
wi jas ri xubij lok ri ka mam Isaias ri
k'alajisal re ru Lok' Pixab ri Dios ri
xubij:
18 Are wa' ri patanil we
ri cha'tal wumal,
ri sibalaj lok' chnuwéch,
ri cquicot ri wanima' rumal.
Quinya na ri Lok'alaj nu Espiritu
paranima’ri Are'.
Cubij c'u na chque conojel
qui wéch winak chi
riin quink'at na tzij pa qui wi'.
19 Man céch'ojin taj, man curak td u
chi',
man c'o tajun cato'wriAre' co cich'aw
pa tak ribe.
20 We c'o jun winak rije'jas jun aj
ri cotaquic, man cuk'up taj.
We ne c'o jun winak ri junam
jasjun candela
ri man nim ti ru k'ak'al,
man cuchup ta ri'.

Xane cdchacun na che rilic
chi copan na ri K'ij

aretak kas cak'at na tzij

ruc' jicomal.
21 Conojel c'u qui wiach winak

cho ruwéchulew,

cacu'bi na qui c'ux chrij ri Are’,
—xcha ri Dios chuchi' ri k'alajisal re
ru Lok’ Pixab.

Cabix chrij ri Jesus chi yom u
chuk'ab rumalriItzel

22Xc'am c'ubijun achiruc'riJesus.
Ri achi mem xukuje' moy, c'o c'u jun
itzel espiritu ruc'. Xcunax c'urumal ri
Jesus, jeri' chiriachixcowinic xca'yic
xukuje' xch'awic.

23 Conojel ri winak xquicajmaj wa',
xquibij: ¢A mat are wa'riRalc'ual can
ri ka mam Davidf ri cdbixic chi cépe
na? —xecha'.

24 Aretak c'ut xquita ri tata'ib
fariseos ri céquibij ri winak, ri e
are' xquibij: We achi ri' cdcowinic
queresaj biriitzel tak espiritus chque

ri winak xa rumal ru chuk'ab ri
Beelzebu# ri qui nimal ri itzel tak

espiritus ri c'o ruc', —xecha'.

25 Ri Jesus xuch'obo jas ri
tajin cdquichomaj, xXubij c'u chque:
Apachique k'atbal tzij ri u banom
quieb, ri juch'ob k'atal tak tzij
céquiyac quib chquij ri juch'ob chic,
ri k'atbal tzij ri' cdq'uis na u wich. We
jun tinimit o jun ja winak u banom
quieb rumal chi c'o ch'oj chquixol,
man naj ta ri' cuch'ijo.

26 Je ri' xukuje', we ta ri Satanas
céresaj bi ri Satanas, u banom quieb
ri'. We ta jeri', ;anajtacuri cuch'ij
ru takanic? jMan je' taj!

27 Ri alak cabij alak chi ri in quin-
wesaj bi ri itzel tak espiritus ruc'
ru chuk'ab ri Beelzebu. We ta je
ri', ¢jachin cdyo'w qui chuk'ab ri ti-
joxelab alak che quesaxic bi ri itzel
tak espiritus? Kas are ri e are'
caquik'alajisaj chi xa sachinak alak.

28 Ri in c'ut quinwesaj bi ri itzel
tak espiritus ruc' ru chuk'ab ri Espiritu
rech ri Diosric'o wuc'. Quel cubij wa'

chiriDios c'o chiuc' alak rech céitakan
puwi' alak, —xcha chque.

29 Man c'o td jun cécowinic coc
pa rachoch jun achi ri sibalaj c'o u
chuk'ab, cérelak'aj c'u bi ri jastak re,
we ta mat nabe cuyut na ri achi ri

c'o u chuk'ab. Te cu ri' cicowinic
carelak'aj biri jastak re.

30 Ri jun ri man junam td u
chomanic wuc', quinuc'ulelaj ri'. Ri
junriman cichacun td wuc', xak cutur
ri' ri nu chac, —xcha chque.

31 Rumal ri' quinbij chech alak:
Ronojel mac ri cica'n ri winak cuya'
casachtaj na qui mac ri' rumal ri
Dios, xukuje' ronojel ri dwas u hixic
chrij ri Dios ri ciquibij r1 winak cuya'
cdsachtaj na qui mac